
CONSELLERIA DE POLITICA SOCIAL E IGUALDADE
Organismo/Centro directivo: DIRECCION XERAL DE MAIORES E ATENCION
SOCIOSANITARIA

Canitula.

Epigrafe:

SUMARIO:

ORDE do 12 de maio de 2026, pola que se establecen as bases reguladoras da concesion de
estadias en prazas de establecementos balnearios da Comunidade Auténoma de Galicia
dentro do programa de Benestar en balnearios e axudas para o ano 2026 e se procede a sua

convocatoria (codigo do procedemento BS607A).

TEXTO:

(Escribir a dous espacios)

A Lei 13/2008, do 3 de decembro, de servizos sociais de Galicia, establece no seu artigo 1 que os
poderes publicos galegos deben garantir que a liberdade e a igualdade das persoas sexan reais e
efectivas, promovendo a participacién plena de toda a cidadania na vida politica, econdmica, social

e cultural.

A Conselleria de Politica Social e Igualdade, de acordo co Decreto 139/2024, do 20 de maio, polo
que se establece a sua estrutura organica, ostenta entre as suas competencias o impulso, a
planificacidn, o control e a avaliacion das actuacions en materia de benestar destinadas 4 atencion
das persoas maiores. Entre as funciéns que lle son encomendadas destaca o desenvolvemento de
programas e actividades orientadas & promocidon da autonomia persoal e do envellecemento

activo.

Neste contexto, e sendo conscientes de que a promocion da autonomia persoal é clave para que as

persoas maiores poidan gozar dunha vida mais saudable e independente, desenvolveuse en anos
anteriores o programa de termalismo Benestar en balnearios. Este programa ten como obxectivo
aproveitar os balnearios como espazos que favorecen unha mellor calidade de vida, ao tempo que
os tratamentos que neles se ofrecen contriblen a facer realidade a concepcién de saude defendida

pola Organizacién Mundial da Saude: un estado de completo benestar fisico, mental e social.

Os tratamentos de prevencion e de rehabilitacién baseados no uso terapéutico das augas mineiro-
medicinais constituen unha practica moi antiga que, co paso do tempo, incorporou técnicas
complementarias procedentes de diversos ambitos para acadar unha maior eficacia. As persoas
maiores son un dos colectivos que mais beneficios poden obter destes tratamentos, xa que, co
avance da idade, adoitan presentarse determinadas patoloxias que poden mellorar

significativamente tras recibir atencion termal.

En consecuencia, mediante esta orde establécense as bases reguladoras das estadias en
balnearios e das axudas ao abeiro do programa Benestar en balnearios para o ano 2026. Este
programa permitird que persoas maiores de 60 anos, ou de 55 no caso de pensionistas, poidan
realizar estadias de 10 dias en establecementos balnearios da Comunidade Auténoma de Galicia e

beneficiarse dos efectos positivos que os tratamentos termais poidan ter para a sta saude.

De conformidade co exposto, a adxudicacidon das estadias en establecementos balnearios e das
axudas asociadas realizarase mediante a presente convocatoria publica, que se rexerda polo

procedemento de concorrencia competitiva.
Esta orde axustase ao disposto na Lei 39/2015, do 1 de outubro, do procedemento administrativo
comun das administracidns publicas, na Lei 38/2003, do 17 de novembro, xeral de subvencions e na

Lei 9/2007, do 13 de xufio, de subvenciéns de Galicia.

En consecuencia, e facendo uso das facultades que me confire o artigo 34 da Lei 1/1983, do 22 de

febreiro, de normas reguladoras da Xunta e da sua Presidencia,

RESOLVO:

Artigo 1. Obxecto

1. Esta orde ten por obxecto establecer as bases reguladoras para a concesion, en réxime de

concorrencia competitiva, de estadias de dez dias en establecementos balnearios da Comunidade

Auténoma de Galicia no marco do programa Benestar en balnearios para o ano 2026 (cédigo do

procedemento BS607A), asi como das correspondentes axudas en especie e proceder @ sua

convocatoria.

2. Para os efectos desta orde, enténdese por establecementos balnearios aqueles que dispofian de
augas mineromedicinais declaradas de utilidade publica, de acordo co artigo 2 do Decreto
402/1996, do 31 de outubro, polo que se aproba o Regulamento de aproveitamento de augas
mineromedicinais, termais e dos establecementos balnearios da Comunidade Autéonoma de

Galicia.

3. As axudas previstas nesta convocatoria tefien como finalidade facilitar o desfrute das estadias e
promover que as persoas beneficiarias poidan aproveitar os efectos positivos dos tratamentos

termais para a sua saude e benestar.

Artigo 2. Procedemento de concesion

O procedemento de concesién das estadias e das axudas tramitarase en réxime de concorrencia
competitiva, de acordo co disposto no artigo 19.1 da Lei 9/2007, do 13 de xufio, de subvencions de
Galicia, por resultar necesario realizar unha comparacion e prelacidn das solicitudes presentadas
segundo criterios de baremacion previamente establecidos. Esta prelacion xustificase pola
existencia dun numero limitado de prazas dispofiibles.

Artigo 3. Persoas beneficiarias e requisitos para a obtencion das prazas nas estadias e das axudas

1. Poderan ser persoas beneficiarias do programa Benestar en balnearios para o ano 2026 aquelas que

cumpran os seguintes requisitos:

a) Ter 60 anos ou mais, ou ter 55 anos ou mais e posuir a condicidon de pensionista do sistema da

Seguridade Social, polos conceptos de xubilacién, invalidez, viuvez ou outras pensions.

b) Estar empadroada e residir nalgin concello da Comunidade Auténoma de Galicia.

c) Valerse por si mesma para as actividades da vida diaria e atoparse en condicidns de participar no

programa.

d) Non padecer alteracions do comportamento que poidan afectar & convivencia normal nos

establecementos, nin enfermidades transmisibles que supofian risco de contaxio.

e) Non ter contraindicacion médica para a recepcién dos tratamentos termais.

f) Acadar, de conformidade co baremo establecido, a puntuacién necesaria que lle permita acceder a

algunha das prazas e quendas solicitadas.

g) Cumprir cos requisitos e obrigas establecidos nos artigos 10 e 11 da Lei 9/2007, do 13 de xufio.

2. A persoa solicitante poderd participar na convocatoria da oferta de estadias e tratamentos do

programa acompanada das seguintes persoas:

a) O seu cénxuxe, parella de feito ou persoa coa que manteiia unha unién estable e de convivencia
cunha relacién andloga & conxugal, sempre que esta cumpra os requisitos do numero 1, agas o
recollido na letra a). A dita circunstancia acreditarase mediante certificacién de inscricion no rexistro
de parellas de feito, libro de familia, certificado do Rexistro Civil ou, de ser o caso, mediante

certificado de empadroamento ou documentacidn equivalente que acredite a convivencia

b) Un fillo ou filla cun grao de discapacidade igual ou superior ao 33 %, sempre que poida acudir sen
apoio de terceira persoa, se despraze con autonomia, e cumpra os demais requisitos do numero 1,
agas o da letra a). Con caracter xeral compartira habitacidn coas persoas proxenitoras solicitantes.
De existir dispofiibilidade, podera optar por habitacién individual nos termos previstos nesta orde e

aboar o suplemento correspondente de acordo coas tarifas ofertadas polo establecemento.

c) Calquera outra persoa coa que desexe participar no programa, sempre que cumpra integramente

0s requisitos establecidos no nimero 1.

3. As persoas solicitantes teran que cumprir os requisitos establecidos na data en que remate o prazo

de presentacion de solicitudes.

Artigo 4. Estadlas nas prazas de establecementos balnearios e quendas convocadas

1. Convdcanse un total de 1.276 prazas para participar no programa Benestar en balnearios 2026 da
Xunta de Galicia, que se desenvolvera nas quendas e establecementos balnearios recollidos no anexo
IV.

2. Cada quenda tera unha duracién de 10 dias e 9 noites, comprendendo desde as 12:00 horas do dia

de chegada ata as 12:00 horas do dia de saida.

3. As quendas teran lugar entre 0 15 de xullo e 0 31 de decembro de 2026.

Artigo 5. Servizos e prestacions ofertados

1. A estadia inclue os seguintes servizos e prestacidns:

a) Aloxamento e manutencion en réxime de pensidn completa, en habitaciéons dobres de uso

compartido. No caso de existir dispofiibilidade, podera optarse por habitacién individual.

b) Tratamentos termais segundo as indicacidns terapéuticas especificas de cada establecemento

balneario recollidas no anexo IV, que comprenderan:

1°. Recofiecemento médico inicial, a8 chegada ao balneario, para a prescricién do tratamento.

2°. Tratamento termal bdsico prescrito polo persoal médico do establecemento.

3°. Seguimento médico durante a estadia.

c) Programa de actividades de animacion sociocultural organizadas polo propio establecemento

balneario.

d) Péliza colectiva de seguro turistico.

2. No caso de optar por habitacién individual e existir dispofiibilidade, a persoa beneficiaria deberd

aboar a diferenza entre o custo da habitacién dobre e o prezo total da habitacién individual.

3. Cando a persoa solicitante presente necesidades especificas de apoio, mobilidade, alimentacion
ou calquera outra circunstancia persoal ou sanitaria relevante que requira atencién especifica
durante a estadia, deberd comunicalo directamente ao establecemento balneario con caracter

previo a incorporacion a@ quenda adxudicada.

4. As actividades ou excursions organizadas polo establecemento balneario que impliquen un
custo adicional non estan incluidas no programa. A participacién nestas serd voluntaria, por conta

e cargo da persoa interesada.

5. O desprazamento desde o domicilio ata o establecemento balneario, asi como o de regreso, sera

responsabilidade das persoas beneficiarias. Non obstante, poderdn acollerse as opciéns de

transporte que, se é o caso, ofreza o propio establecemento.

Artigo 6. Prezo das estadias e importe da axuda

1. O prezo que deberd aboar cada persoa beneficiaria por estadia, segundo o tipo de

establecemento balneario e a quenda adxudicada, sera o seguinte:

a) Balnearios con establecementos hoteleiros de 4 estrelas ou de 3 estrelas categoria

superior: 397 €
b) Balnearios con establecementos hoteleiros de 3, 2 ou 1 estrela: 368 €
c) Balnearios con outro tipo de aloxamento: 285 €
2. Estes importes tefien caracter de prezo pechado e inclien todos os servizos da quenda
correspondente. Non se efectuara ningunha deducién cando por causas imputables & persoa

beneficiaria non se desfruten a totalidade dos servizos.

3. A Conselleria de Politica Social e Igualdade contribuird ao financiamento das estadias mediante

unha achega por praza ata un maximo de:

a) Balnearios con establecementos hoteleiros de 4 estrelas ou de 3 estrelas categoria
superior: 262,13 €

b) Balnearios con establecementos hoteleiros de 3, 2 ou 1 estrela: 258,39 €

¢) Balnearios con outro tipo de aloxamento: 247,39 €
4. A achega da Conselleria sera aboada directamente ao establecemento balneario
correspondente. A persoa beneficiaria debera aboar o importe restante sequndo os prezos fixados
nos contratos formalizados cos establecementos recollidos no anexo IV.
Artigo 7. Compatibilidade da axuda
A obtencidn desta axuda é compatible con outras outorgadas coa mesma finalidade por todo tipo

de organismos publicos ou privados, nacionais, da UE ou de organismos internacionais, sen que en

ningun caso o seu importe poida ser de tal contia que, illadamente ou en concorrencia con outras

subvencions, axudas, ingresos ou recursos, supere o importe do gasto subvencionado.

Artigo 8. Forma, lugar e prazo para a presentacion das solicitudes

1. As solicitudes presentaranse preferentemente por medios electrdnicos a través do formulario
normalizado (Anexo [) dispofiible na sede electréonica da Xunta de Galicia (https://sede.xunta.gal),
co codigo de procedemento BS607A.

Opcionalmente, tamén se poderdn presentar presencialmente en calquera dos lugares e rexistros

previstos na normativa reguladora do procedemento administrativo comun.

Para a presentacion electrénica poderd empregarse calquera dos mecanismos de identificacion e

sinatura admitidos na sede electrdnica da Xunta de Galicia, incluido o sistema de usuario e clave

Chave365 (https://sede.xunta.gal/chave365).

2. O prazo para a presentacion de solicitudes sera dun mes contado a partir do dia seguinte ao da
publicaciéon desta orde no Diario Oficial de Galicia. Entenderase como ultimo dia do prazo o

correspondente ao mesmo ordinal do dia da publicacién.

Cando o ultimo dia do prazo sexa inhabil, entenderase prorrogado ao primeiro dia habil seguinte.
Asi mesmo, de acordo co disposto no artigo 30.5 da Lei 39/2015, do 1 de outubro, do procedemento
administrativo comun das administracions publicas, cando no mes de vencemento non exista dia

equivalente ao inicial do cémputo, entenderase que o prazo expira o ultimo dia do mes.

3. A presentaciéon da solicitude implicara a aceptacion expresa das condicions e obrigas

establecidas nesta orde, asi como a aceptacion da axuda.

Artigo 9. Documentacion complementaria

1. As persoas solicitantes deberan achegar xunto coa solicitude, anexo |, a seguinte documentacion,

de ser o caso:

a) Documento acreditativo da representacion da persoa solicitante, cando actie por medio de

representante.

b) Certificado do grao de discapacidade do fillo ou filla da persoa solicitante, se o devandito

certificado non foi expedido pola Xunta de Galicia.


https://sede.xunta.gal/
https://sede.xunta.gal/chave365

c) Certificado das pensions non outorgadas polo INSS nin pola Xunta de Galicia da persoa solicitante.

d) Copia do libro de familia da persoa solicitante, no caso de que queira acudir ao programa

acompafada dun fillo ou filla con discapacidade.

2. De conformidade co artigo 28.3 da Lei 39/2015, do 1 de outubro, non serd necesario achegar os
documentos que xa foron presentados anteriormente pola persoa interesada ante calquera
Administracién. Neste caso, a persoa interesada debera indicar en que momento e ante que 6rgano
administrativo presentou os ditos documentos, para poder acceder a eles electronicamente a través
das redes corporativas ou mediante consulta as plataformas de intermediacién de datos ou outros
sistemas electrénicos habilitados ao efecto, agas que conste no procedemento a sua oposicién

expresa.

De forma excepcional, se non se puideran obter os citados documentos, podera solicitarse

novamente 3 persoa interesada a sua achega.

3. A documentacion complementaria presentarase preferiblemente por via electrénica.

Opcionalmente, as persoas interesadas poderan presentar a documentacion complementaria
presencialmente en calquera dos lugares e rexistros establecidos na normativa reguladora do

procedemento administrativo comun.

As persoas interesadas responsabilizaranse da veracidade dos documentos que presenten.
Excepcionalmente, cando a relevancia do documento no procedemento o exixa ou existan dubidas
derivadas da calidade da copia, a Administracion podera solicitar, de maneira motivada, o cotexo das
copias achegadas pola persoa interesada, para o que poderan requirir a exhibicion do documento ou

da informacidn orixinal.

4. Sempre que a documentacién complementaria se presente separadamente da solicitude, deberd
indicarse o codigo e 6rgano responsable do procedemento, o nimero de rexistro de entrada da

solicitude e, se se dispdn del, o nimero de expediente.

Artigo 10. Comprobacion de datos

1. Para a tramitacion deste procedemento consultaranse automaticamente os datos incluidos nos

seguintes documentos, que consten en poder da Administraciéon actuante ou fosen elaborados por

outras administracions publicas, agas que a persoa interesada se opofia expresamente a sua

consulta:

a) Documento nacional de identidade (DNI) ou nimero de identificacidn de estranxeiro (NIE) da persoa
solicitante e, de ser o caso, da persoa representante, da persoa acompainante ou do fillo ou filla con

discapacidade.

b) Datos de residencia con indicacion da ultima variacidon no padrén da persoa solicitante e, de ser o

caso, da persoa acompafiante ou do fillo ou filla con discapacidade.

c) Nivel de renda procedente da Axencia Estatal da Administracion Tributaria (AEAT) da persoa

solicitante e, de ser o caso, da persoa acompafante ou do fillo ou filla con discapacidade.

d) Certificado das pensidns recofiecidas polo Instituto Nacional da Seguridade Social (INSS) & persoa

solicitante e, de ser o caso, & persoa acompafiante ou ao fillo ou filla con discapacidade.

e) Certificado das pensions recofiecidas pola Xunta de Galicia & persoa solicitante e, de ser o caso, a

persoa acompafante ou ao fillo ou filla con discapacidade.

f) Certificado do grao de discapacidade do fillo ou filla da persoa solicitante, se o dito certificado fora

expedido pola Xunta de Galicia.

g) Certificado de estar ao dia no cumprimento das obrigas tributarias coa Axencia Estatal da
Administracion Tributaria (AEAT) da persoa solicitante e, de ser o caso, da persoa acompafiante ou

do fillo ou filla con discapacidade.

h) Certificado de estar ao dia no pagamento das cotizaciéns a Seguridade Social da persoa solicitante

e, de ser o caso, da persoa acompafante ou do fillo ou filla con discapacidade.

i) Certificado de estar ao dia no cumprimento das obrigas tributarias coa Axencia Tributaria de
Galicia (ATRIGA) da persoa solicitante e, de ser o caso, da persoa acompafiante ou do fillo ou filla con

discapacidade.

2. No caso de que as persoas interesadas se opofian @ consulta, deberan indicalo no recadro

correspondente habilitado no formulario correspondente e achegar os documentos.

Cando asi 0 esixa a normativa aplicable solicitarase o consentimento expreso da persoa interesada

para realizar a consulta.

3. Excepcionalmente, no caso de que algunha circunstancia imposibilitase a obtencién dos citados

datos, poderaselle solicitar as persoas solicitantes a presentacion dos documentos correspondentes.

4. A persoa solicitante asinara na declaracién responsable que forma parte da solicitude, que dispén
dos documentos asinados pola persoa acompafiante e, de ser o caso, polo fillo ou filla con
discapacidade que ostente capacidade de obrar, mediante os que autorizan a comprobacion dos seus
datos por parte da Administracion, conforme aos modelos dos anexos Il e lll, respectivamente. Os

ditos documentos poderan ser requeridos pola Administracién publica en calquera momento.

Asi mesmo, no caso de que calquera das persoas acompafiantes, incluidas/os as/os fillos con
discapacidade que ostenten capacidade de obrar, se opofian & comprobacién dos seus datos, farao
constar na devandita declaracién responsable e, en consecuencia, deberd achegar a documentacion

acreditativa correspondente.

Artigo 1. Enmenda das solicitudes e notificacions

1. No caso de que a solicitude non relna os requisitos establecidos nesta orde ou de que non se
achegue a documentacion exixida, o 6rgano instrutor requirira a persoa solicitante para que, nun
prazo maximo e improrrogable de dez dias, emende a falta ou presente os documentos preceptivos,
coa indicaciéon de que, se non o fixese, terase por desistida da sua solicitude, de conformidade co
disposto no artigo 20.5 da Lei 9/2007, do 13 de xufio e no artigo 68 da Lei 39/2015, do 1 de outubro.

2. As notificacidns de resolucidns e actos administrativos practicaranse preferentemente por medios
electronicos. As persoas interesadas poderan decidir e comunicar en calquera momento que as
notificacidons sucesivas se practiquen ou deixen de practicar por medios electrénicos mediante os

modelos normalizados dispofiibles.

3. A persoa interesada deberd manifestar expresamente a modalidade escollida para a notificacién

(electronica ou en papel) no formulario.

4. No caso de optar pola notificacién en papel practicarase a notificacion sequndo o establecido na

normativa reguladora do procedemento administrativo comun.

5. De conformidade co artigo 45.2 da Lei 4/2019, do 17 de xullo, de administracién dixital de Galicia, as
notificacidns electrénicas practicaranse mediante a comparecencia na sede electrénica da Xunta de
Galicia e a través do sistema de notificaciéns electrénicas de Galicia, Notifica.gal. Este sistema
remitird as persoas interesadas avisos da posta a disposicidn das notificacidns a conta de correo e/ou
teléfono médbil que consten na solicitude. Estes avisos non teran, en ningin caso, efectos de
notificacion practicada e a sua falta non impedira que a notificacidon sexa considerada plenamente

valida.

6. As notificacidons por medios electrdnicos entenderanse practicadas no momento no que se produza
0 acceso ao seu contido, e entenderase rexeitada cando transcorresen dez dias naturais desde a

posta a disposicidén da notificacion sen que se acceda ao seu contido.

7. Se o envio da notificacién electrénica non fose posible por problemas técnicos, practicarase a
notificacion polos medios previstos na normativa reguladora do procedemento administrativo

comun.

Artigo 12. Tramites administrativos posteriores & presentacion de solicitudes

A sede electrénica da Xunta de Galicia (https://sede.xunta.gal) permite as persoas interesadas
realizar tramites electronicos con posterioridade ao inicio do expediente, accedendo a Carpeta cidada
da persoa interesada. Opcionalmente, as persoas interesadas tamén poderdn realizar os ditos
tramites presencialmente, en calquera dos lugares e rexistros establecidos na normativa reguladora

do procedemento administrativo comun.

Artigo 13. Instrucion e Comision de Avaliacion

1. O drgano instrutor do procedemento sera a Subdireccion Xeral de Envellecemento Activo,
Prevencién da Dependencia e Innovacién Sociosanitaria da Conselleria de Politica Social e Igualdade,
que realizara de oficio cantas actuacidns considere necesarias para a determinacién, cofiecemento e

comprobacién dos datos en virtude dos cales deba formular a proposta de resolucion.

2. Constituirase un 6rgano colexiado, a Comisidon de Avaliacidn, que serd responsable de avaliar as
solicitudes e de emitir o correspondente informe no que se concrete o resultado da valoracién

realizada.

3. A Comision de Avaliacidn rexerase polo establecido na Lei 40/2015, do 1 de outubro, do réxime

xuridico do sector publico e na Lei 16/2010, do 17 de decembro, de organizacién e funcionamento da


https://sede.xunta.gal/

Administracién xeral e do sector publico autonédmico de Galicia, no relativo aos érganos colexiados e

estara integrada polos seguintes membros:

a) A persoa titular da Subdireccion Xeral con competencias en materia de envellecemento activo,
prevencion da dependencia e innovacién sociosanitaria da Conselleria de Politica Social e Igualdade,
ou persoa que a substitua, que exercerd a presidencia. En caso de ausencia, sera substituida por unha
persoa funcionaria designada para tal efecto pola persoa titular da Direccién Xeral de Maiores e

Atencién Sociosanitaria.

b) A persoa titular do Servizo con competencias en materia de envellecemento activo e prevencion da

dependencia da Conselleria de Politica Social e Igualdade.

¢) Unha persoa funcionaria do citado servizo designada pola persoa titular da presidencia.

d) Unha persoa funcionaria designada pola persoa titular da presidencia, que exercerd a secretaria da

comision.

Na composicién da Comisidn de Avaliacidn procurarase garantir a presenza equilibrada de mulleres e
homes, de conformidade co principio de representacién equilibrada recollido na normativa vixente en

materia de igualdade.

4. A Comision de Avaliacion podera adoptar validamente os seus acordos sempre que concorran a
persoa que exerza a presidencia, a persoa que exerza a secretaria e, cando menos, a metade dos seus
membros. En caso de ausencia dalgunha das persoas titulares recollidas nas letras b), c) e d) do
numero anterior, serdn substituidas por persoal funcionario designado para tal fin pola persoa que

exerza a presidencia.

5. Finalizado o proceso de avaliacién, a Comisidon de Avaliaciéon emitird un informe no que se concrete

o resultado da valoracion efectuada e a orde de prelacidn das solicitudes.

Artigo 14. Criterios de avaliacion

A Comision de Avaliacién aplicara os seguintes criterios e baremos para a valoracion das solicitudes,

concedendo a cada unha ata un maximo de 50 puntos:

a) ldade da persoa solicitante e, de ser o caso, da persoa cédnxuxe ou acompafiante: maximo 10

puntos.

1°. Menos de 65 anos: 2 puntos

2°. Entre 65 e 74 anos: 4 puntos

3° Entre 75 e 84 anos: 6 puntos

4°, Con 85 ou mais anos: 10 puntos

Para o calculo desta variable computarase a idade da persoa solicitante e, se procede, a da persoa
conxuxe, parella de feito ou persoa coa que mantefia unha unién estable e de convivencia cunha
relacion andloga a conxugal ou acompafiante aplicandose a puntuacién media resultante.

b) Situacion econdmica: ingresos mensuais brutos da persoa solicitante e, de ser o caso, da persoa
conxuxe, parella de feito ou persoa coa que mantefia unha unién estable e de convivencia cunha

relacién analoga a conxugal, fillo ou filla con discapacidade ou acompafante, de ser o caso: maximo

40 puntos.

1.° Con ingresos mensuais iguais ou inferiores a 628,80 €: 40 puntos

2.° Con ingresos mensuais comprendidos entre 628,81 € e 900,00 €: 35 puntos

3.° Con ingresos mensuais comprendidos entre 901,01 € e 1.050,00 €: 30 puntos

4.° Con ingresos mensuais comprendidos entre 1.050,01 € e 1.200,00 €: 25 puntos

5.° Con ingresos mensuais comprendidos entre 1.200,01 € e 1.350,00 €: 20 puntos

6.° Con ingresos mensuais comprendidos entre 1.350,01 € e 1.500,00 €: 15 puntos

7.° Con ingresos mensuais comprendidos entre 1.500,01 € e 1.700,00 €: 10 puntos

8.° Con ingresos mensuais comprendidos entre 1.700,01 € e 1.900,00 €: 5 puntos

9.° Con ingresos mensuais superiores a 1.900 €: O puntos

Para o calculo teranse en conta os ingresos brutos mensuais da persoa solicitante e, se é o caso, da
persoa conxuxe parella de feito ou persoa coa que mantefia unha unién estable e de convivencia
cunha relacién analoga & conxugal, fillo ou filla con discapacidade ou acompafiante, aplicdndose a

puntuacion media resultante.

Para determinar os ingresos mensuais medios computaranse todos os ingresos percibidos por cada

unha destas persoas, computables ao longo do ultimo ano dispofiible, divididos entre 12 meses.

En caso de empate na puntuacion total, teran preferencia, por esta orde, as solicitudes

correspondentes a persoas con menores ingresos e, en segundo lugar, as de maior idade.

Artigo 15. Proposta de resolucion

O drgano instrutor, 4 vista do informe emitido pola Comisidn de Avaliacion, elevara ao 6rgano
competente para resolver a correspondente proposta de resolucién. Esta proposta incluird a
relacion das solicitudes que se propofien para a concesion de estadias en prazas dos

establecementos balnearios, ata esgotar a totalidade das ofertadas.

Artigo 16. Publicacién da resolucion

1. A competencia para ditar a resolucion do procedemento corresponde a persoa titular da
Direccion Xeral de Maiores e Atencidn Sociosanitaria, por delegacién da persoa titular da

Conselleria de Politica Social e Igualdade.

2. O prazo maximo para resolver e notificar a resolucién sera de dous meses, contados desde o dia
seguinte ao da publicacién desta orde no Diario Oficial de Galicia. O prazo concluird o mesmo dia
ordinal da publicacion e, de non existir dia equivalente no mes de vencemento, entenderase que

expira o ultimo dia dese mes.

Transcorrido o dito prazo sen que se dite e notifique resolucién expresa, as solicitudes
entenderanse desestimadas por silencio administrativo, de conformidade co disposto no artigo
25.1da Lei 39/2015, do 1 de outubro.

3. A resolucién e demais actos administrativos que afecten as persoas interesadas publicaranse no
Diario Oficial de Galicia, de conformidade co disposto no artigo 45 da Lei 39/2015, do 1 de outubro.
Non obstante, e tendo en conta que a publicaciéon integra destes actos poderia afectar dereitos ou

intereses lexitimos das persoas solicitantes, publicarase no Diario Oficial de Galicia e na paxina

web da Conselleria de Politica Social e Igualdade (http://politicasocial.xunta.gal) unha indicacién do
acto ditado, xunto co resultado da avaliacién das solicitudes, conforme o disposto no artigo 46 da

devandita lei.

4. A resolucion de concesién recollerd a relacién das persoas beneficiarias por establecemento
balneario e quenda, con indicacidon do expediente, nome e apelidos, DNI ou NIE anonimizado e do

importe que debe aboarse por praza.

Artigo 17. Réxime de recursos

1. A resolucion ditada neste procedemento pon fin @ via administrativa. Contra ela podera
interpofierse recurso contencioso-administrativo, de conformidade co previsto no artigo 46 da Lei
29/1998, do 13 de xullo, reguladora da xurisdicion contencioso-administrativa, ante a Sala do
Contencioso-Administrativo do Tribunal Superior de Xustiza de Galicia, no prazo de dous meses
contados desde o dia seguinte ao da sua notificacion, se esta fose expresa. No caso de que a
notificacién non fose expresa, o prazo serd de seis meses, contados desde o dia seguinte a aquel

en que se entenda producido o acto presunto.

2. Malia o anterior, poderase interpofier, potestativamente, recurso de reposiciéon ante o mesmo
organo que ditou a resolucién, no prazo dun mes, que comezara a contar a partir do dia seguinte
ao da sua notificacion, se esta fose expresa; se non o fose, poderase interpor recurso de reposicion

en calquera momento a partir do dia seguinte a aquel en que se produza o acto presunto.

Artigo 18. Confirmacidn das estadias nas prazas e adxudicacion definitiva

1. Unha vez publicada a resolucidn de concesion, as persoas beneficiarias deberdn aboar ao
establecemento balneario, en concepto de reserva de praza, a cantidade de 30 euros cunha

antelacion minima de 15 dias naturais ao inicio da quenda asignada.

De non efectuarse o aboamento no prazo sinalado, entenderase que a persoa interesada renuncia
a praza adxudicada, perdera a condicién de persoa beneficiaria e a praza incorporarase a lista de
vacantes para a sla cobertura segundo a orde que corresponda. Estes efectos estenderanse, de

ser 0 caso, a persoa acompafante e ao fillo ou filla con discapacidade que consten na solicitude.

2. Ningunha persoa solicitante que resultase beneficiaria dalgunha quenda deste programa podera
participar noutra distinta, tampouco en calidade de acompafiante, agds que se trate dunha praza

vacante para a cal non exista ningunha outra persoa adxudicataria.


http://politicasocial.xunta.gal/

Artigo 19. Obrigas das persoas adxudicatarias das estadias e beneficiarias da axuda

Ademais das obrigas establecidas no artigo 11 da Lei 9/2007, do 13 de xufio, e sen prexuizo doutras
obrigas derivadas da normativa aplicable, as persoas beneficiarias destas axudas estan obrigadas

a:

a) Respectar e cumprir as normas de réxime interno do establecemento balneario, asi como os
protocolos especificos que este poida establecer. O seu incumprimento podera dar lugar, previa

audiencia da persoa interesada, a perda da condicidn de persoa beneficiaria.

b) Deixar os cuartos libres, como prazo maximo, ds doce horas da mafia do ultimo dia da estadia.

c) Responder dos danos ocasionados polo mal uso das instalacidns, materiais ou utensilios.

Artigo 20. Lista de agarda e lista de vacantes

1. As persoas solicitantes que, reunindo os requisitos establecidos no artigo 3, non obtefian praza,
seran incluidas nunha lista de agarda que se publicara na paxina web da Conselleria de Politica

Social e Igualdade (http://www.xunta.gal/politica-social), coas limitaciéns precisas para o debido

cumprimento da normativa reguladora de proteccién de datos.

As renuncias as prazas adxudicadas daran lugar a sua cobertura segundo a orde de prelacion da

devandita lista de agarda.

2. Publicarase na mesma paxina web unha lista de vacantes correspondentes a prazas non
cubertas, que serdn ofertadas, por orde de puntuacidn, as persoas solicitantes que manifestasen,

no Anexo |, a sua disposicién a participar nesta lista.

Artigo 21. Forma de pagamento das estadias nos establecementos balnearios

As persoas beneficiarias que efectuasen a reserva de praza conforme ao artigo 18 deberan aboar
directamente no establecemento balneario, no momento da incorporacién a quenda, a contia
indicada na resolucién, descontados os 30 euros previamente aboados en concepto de reserva de

praza.

Artigo 22. Devolucion do importe da estadia no establecemento balneario


http://www.xunta.gal/politica-social

1. No caso de que, unha vez adxudicada a praza e aboado o importe correspondente, a persoa
beneficiaria non puidese asistir & actividade, unicamente terd dereito & devolucién das cantidades

pagadas nos seguintes supostos debidamente acreditados:

a) Cancelacion da actividade ou imposibilidade de prestacion do servizo por causas non imputables

a persoa interesada.

b) Ingreso hospitalario ou causa médica grave de calquera das persoas beneficiarias que impida a
incorporacién 4 quenda asignada. Esta circunstancia deberd xustificarse mediante informe médico

ou hospitalario.

c) Falecemento ou enfermidade grave dun familiar ata o sequndo grao de consanguinidade ou
afinidade de calquera das persoas beneficiarias, cando esta circunstancia impida a incorporacion a
quenda asignada. Esta circunstancia debera xustificarse mediante informe médico, hospitalario ou

certificado de defuncion, segundo proceda.

2. No caso de que a persoa beneficiaria abandone a estadia unha vez iniciada, sexa cal fora o

motivo, non tera dereito a ningun tipo de devolucién.

Artigo 23. Perda da condicion de persoa beneficiaria das estadias do programa

Ademais das circunstancias recollidas no artigo 18, tamén perderan a condiciéon de persoas
beneficiarias do programa aquelas que, sen causa debidamente xustificada, non abonen ao
establecemento balneario, ao inicio da quenda, o importe restante da estadia correspondente a
praza asignada. Esta perda formalizarase mediante resoluciéon motivada, nos termos establecidos

no artigo 21 da Lei 39/2015, do 1 de outubro.

A consignacién ou achega de datos ou documentos falsos ou inexactos coa finalidade de obter

unha praza neste programa supora:

a) A cancelacion da estadia obtida, no caso de que a persoa non chegase a participar na quenda

concedida.

b) A obriga de aboar a totalidade do custo da estadia, no caso de que xa se tefia feito uso dela, sen

prexuizo das accions legais que puideran proceder en aplicacion da normativa vixente.

Artigo 24. Transparencia e bo goberno

1. Debera darse cumprimento as obrigas de transparencia contidas no artigo 17 da Lei 1/2016, do 18

de xaneiro, de transparencia e bo goberno, e no artigo 15 da Lei 9/2007, do 13 de xufio.

2. En virtude do disposto no artigo 4 da Lei 1/2016, as persoas fisicas ou xuridicas beneficiarias de
subvencions estaran obrigadas a facilitar & Administracion, ao organismo ou 4 entidade prevista
no artigo 3.1 da devandita lei coa que se atopen vinculadas, previo requerimento, toda a
informacion necesaria para dar cumprimento as obrigas de publicidade activa e transparencia

previstas no titulo | da citada norma.

Artigo 25. Informacion as persoas interesadas

A informacién e a documentaciéon normalizada relativas a este procedemento poderan obterse a
través da sede electronica da Xunta de Galicia (https://sede.xunta.gal), na Direccion Xeral de Maiores
e Atencidn Sociosanitaria — Servizo de Envellecemento Activo e Prevencion da Dependencia, na Guia

de procedementos e servizos da Xunta de Galicia (https://sede.xunta.gal/guia-de-procedementos-e-

servizos), asi como mediante o teléfono de informacion cidada 012.

Disposicion adicional primeira. Base de datos nacional de subvencions

A Conselleria de Politica Social e Igualdade transmitira 4 Base de Datos Nacional de Subvenciéns a
informacién relativa s subvencidns concedidas ao abeiro desta orde, de conformidade co disposto na

Lei 38/2003, do 17 de novembro, xeral de subvencidns.

Disposicion adicional segunda. Delegacion de competencias

Autorizase expresamente a persoa titular da Direccién Xeral de Maiores e Atencion Sociosanitaria
para actuar por delegacion da persoa titular da Conselleria de Politica Social e Igualdade, co fin de
resolver sobre a concesién, denegacién, modificacion ou demais incidencias das subvencidns
reguladas nesta orde, asi como para autorizar e dispofier os correspondentes gastos, recofiecer
obrigas e propofier os pagamentos que procedan, de conformidade co disposto no artigo 73.a) do
Decreto lexislativo 1/1999, do 7 de outubro, polo que se aproba o texto refundido da Lei de réxime

financeiro e orzamentario de Galicia.

Disposicion derradeira primeira. Habilitacion para ditar instrucions


https://sede.xunta.gal/guia-de-procedementos-e-servizos
https://sede.xunta.gal/guia-de-procedementos-e-servizos
https://sede.xunta.gal/

Facultase a persoa titular da Direccion Xeral de Maiores e Atencidn Sociosanitaria para ditar, no
ambito das stias competencias, as instrucidns necesarias para a correcta execucion desta orde, as

cales seran obxecto de publicacién no portal de Benestar.

Disposicion derradeira sequnda. Entrada en vigor

Esta orde entrard en vigor o dia seguinte ao da sua publicacién no Diario Oficial de Galicia.

Santiago de Compostela, 12 de maio de 2026

Fabiola Garcia Martinez

Conselleira de Politica Social e Igualdade

